
Cais. VII.—Air a leantuinn.

An sin thug Crosduidh mach aran
agus dh’iarr e beannachd nan lathair
air fad. An t’ aran a dh’aobhraich
monmhur roimh an stoirm, bha e nis
milis dan cail mar mil.  Dh’innis
Tuigse dhaibh mar an ceudna gun
deach “Aideachadh an taobh a muigh”
a long bhriseadh; agus thubhairt
Criosduicdh maille ri cach, “Trid gras
Dé tha mi nith a ta mi.” Chuimb-
nich e air an dosguinn thainig nan
caramh thaobh dol air tir an aite eile,
agus bha -eagal easontais air, ach
dh-aithn an Tighearn dha dol air tir.

a chord ris a bharrachd air ni sam bi
eile. ~ Thubhairt Tomas, ‘“cha ghlu-
aisear i’ Thubhairt Peadar, “cha bhi
eagal oirnn, ged ghluaisear an talamh,
acus ged atharraichear na beannta gu
meadhon na fairge; ged bheuc a
h-uisgeacha agus ged chuirear thar a
cheile iad; ged chriothnuich na beann-
ta le a h-ataireachd.”

Ghabh Marta tlachd anns’ an tor-
adh, Mairi, anns an t' samchair, agus
Rub anng’ na h-uain a bha ri mireag
oirre. Bha na maraichean miannach
chum a dhol air tir. Dh’asluich Eud-
mhor orra na nithibh a gheobhadh a
lamhan a dheanamh anns’ an t-Soith-
each a chriochnachadh, Chuidich
Ceanu-Cruaidh Faiciall—a bha fath-
asd lag anns’ na casan; agus nuair
chunnaic Timoteus Dearsadh cho
deigheil air a dhol air tir thubheirt e
ris: Biodh bhur measarrachd follais-
each do na h-uile dhaoinibh. An sin
ghlac Deagh-Mhisneachd—a bha tinn
fad an turuis—neart; bha anam air
a lionadh mar le smior ’s le saill ro-
reamhar réidh. | Bha Cridhe-Subhach
geanail, agus nuair a chrath Cuilc—e.

N ach cual thu mu neach areir Cridhe
.':h__é_a, dhanns an lathair an Tighear-

nal Bheachd smuainich Cuile-Bhruit’

ar aso: Bha e cleachte leis na mair-
aichean-nuair bha aobhar air a thoirt,
rannsachadh airson an aobhar. Dhiar
iad dearbhadh a chur air na h-uile
nithibh agus a bhi gleidhead gu dain-
gean sin a bha maith.

Nuair bha gach ni ullamh, chaidh

 Criosduidh sios fo chlar agus threoir-

ich e iad dhionnsuidh an Tobair-ris
an abradh iad an Tobair airson Peac-
adh agus Neo-ghloine Chunnale iad
tighinn a dh-ionnsuidh na Tobair
Oigh-sgith-thurusach agus le casan
fuilteach-leum i steac agus thainig i
mach glan mar shneachd.

(R leantuwinn, )
D
Am Buachaille-laogh agus am Minis-

teir.

ha balachan
bhochd, aon uair'n a bhuachaille-laogh
aig tuathanacharaidh. Bhae a’ faigh-
inn a bhidh mar thuarasdal o’'n tuath-
anach, agus bha a mhathair ’g a cumail
fein a suas mar a b’ thearra b’ urrainn
di le ’bhi agobair do na coimhearsnaich
maille ri cuideacheach beag a bha air a
bhuileachadh oirre o am guam4 airgiod
nam bochd. Thuit gu ’'n robh fearann
an tuathanaich a’ criochnachadh ri
glebe a’ mhinistir agus co-dhiu a leig
am buachaille na laocigh am measg
coirce a’ mhinistir, no ciod air bith a
b’ aobhar, ghabh e fuath agus gamhlas
mor co 'n bhalachan, agus cha ’'n
iarradh each a’ bhi ’g a smadadh a
alg ’a mhinister gille miodalach,
trailleil a b’ abhaist da a thoirt leis an
uair a bhiodh e, le ’charbad beag, a’
gabhail a chuairt troimh ’n sgireachd,

sgriob air latha araidh, agus faicidh
iad buachaille nan laogh ’n a shuidhe
taobh an rathaid mhoir le "deise uir

aodaich air. Bu mhath a bha fios aig.

a’ mhinister ¢’ aite 'n d’ fhuair am
balachan an deise, agus smaointich e
' gu 'n gabhadh e an cothram air a
narachadh., “Co,mo ghille math,” ars

.__E')g,' mac  baintrich |

h-uile cothrom a gheobhadh e. Bha

Thachair dhoibh a bhi ’a gabhail

esan, ‘‘a chuir ort an deise ur, ghasda
sin?”’  “Chuir,” thuirt am balachan
bochd ’s e ’togail a chinn, “le 'r cead a
mhinisteir, a’ cheart fheadhainn a
chuir an deise sin oirbhse,—chuir an
sgireachh. An uair a mhothaich am
ministeir a’ chuis air a tilgeil cho deas
'n a aodann leis a’ bhalachan chuir e
‘chuip ris an each, agus thar e as. Ach
alr dha dol beaganairagharcsmuainich
e gu 'in bu tamailteach da leigeil leis
an rualg a bhi air a cur air mar so an
lathair a ghille fein; stad e an carbad
agus chuir e air ais an gille a dh-fheor-
aich d’ an bhalachan, an gabhadh e
muinntireas gu bhi 'n a bhurraidh aig
a’ mhinisteir. Thill an gille le othail
mhoir, agus chuir e a’ cheist ris g’
bhuachaille. “Arn bheﬂ thusa del ¢’
a fhagail?’ ars am balachan, “Cha ’n
eil,” fhreagair an gille. “Ma ta, mar
eil,” thuirt am balachan, ‘“rach ‘air d’
als agus abair ris ’a mhinister, gu 'm
bheil mise ‘'meas gu’m bheil a thighinn
a stigh beag gu ‘'m leoir a chumail a
suas da bhurraidh gun ghuth air a’ bhi
ag iarraidh an treas fir!” Dh’fhalbh
an gille 's a theanga 'n a phluic a dh’
innseadh a shoirbeachaidh, agusis i mo
bharail nach do chuire fein no am
ministeir a’ bheag tuillidh de dhragh
air a’ bhuachaille laogh.—MAc-MHAR-
culs, ’ sa Ghardheal, 1873.

> D -

RuGapH leanamh mic do Dhedrsa,
Dite York Di-domhnaich s’a chaidh.
Ma bhios an urra bheéag so bhed. an
deigh bas athar ’sa sheanar ’sa shinn-
sean-mhathair, bi’dh e ‘na righ air an
Impireachd Bhreatunnach.
>

CHUALA sinn roimhe mu Hooper a bha air
a chur an greim aig Three Rivers, Que. an
uiridh air amhrus gu’'n do mharbh e ’bhean,
ach a fhuair cuibhteas an lagh a chionn’s
nach robh fiaruisean gu ledr na aghaidh.
Cha robh e fada ma sgaoil ’nuair a rugadh
alr a rithist air son ionnsuidh a thug e air a
bathadh roimhe sin. Thainig an cds. gu
ciirt air an t-seachdain s’a chaidh agus
fhuaras ciontach e. Thug am breitheamh
dha coig bliadhna fichead dhe’n tigh oibre-
ach.

TURUS CUAIN A DH’ AMERICA.

R T

LE CarnLum MAac FHEARGHAIS.

Anns an earrach ’sa bhliadhna 1843
thainig duin’-uasal briagha dha’n duth-
aich, d’am b’ ainm Gilleasbuig Mac
Nimhein, duine 'mhuinntir Ile. Bha
e dol feadh an t-sluaigh anns an duth-
aich dh’ fheuchainn am biodh iad
dednach tighinn a dh’ America. Chord
aireamh de theaghlaichean ris anns an
duthaich againne,— Uidhist mu dheas;
thubhairt e riutha gu'n cuireadh e
drébhair do’'n  duthaich  toiseach
an t-samhraidh agus gu'n gabhadh
e luach an tharaidhdhe’n chrodh uapa.
Choérd a seachd no h-ochd de theagh-
laichean ris air a’bhonn sin. Lean sinn
romhainn air an aiteach mar a b
abhaist agus air a cheud latha de
mhios a chéitein thainig an drobhair,
rinn e pris do’n chrodh ’s thug e leis
iad. Thoisich sinn an wuair sin air
deanamh deiseil an son na h-imrich.
Chuireadh griasaichean, figheadairean
us taillearan a dh’ obair a di’ oidhche
'sa latha. Bha sinn an duil nach
biodh againn ri falbh gus an rachadh
féill an t-samhraidh seachad, ach cha
b’ ann mar sin a bha; air an ochdamh
latha dhe’n bgj‘—mﬁios fhuair sinn fios
gu robh “soitheach America” ann an
Tobarmhoire. sin
‘cabhag a dheanamh. Bha aodaichean
air bhlaigh deanamh, agus aodaichean
’sa bheairt-thighe, ach cha robh math
a bhi riutha; thug sinnionnsuidh air a
bheairt bu fhreagarraiche dhuinn. An
ceann beagan lathaichean rinn sinn
deiseil, thainig soitheach beag ’g ar
n-larraidh gu ruige Loch Bhaoghasdail
agus mar sin dh’thalbh sinn as an
duthaioh anns an d’ fhuair ar breith ’s
ar n-arach. Thug an soitheach beag
sinn gu Tobarmhoire, far an robh barc
mhor, a ghiulaineadh luchd da cheud
deug tunna, a feitheamh oOirnn, ’s
chaidh an luchd imrich uile air bord.
B’e n aireamh, eadar shean us bg, tri
cheud tri1 fichead ’sa ceithir deug. Bha
iad &4 Ile, muile, Colla, Cnoideart,
Eige, Arasaig us Uidhist, ach ’sann 4
morthir a bha chuid bu mho dhiubh.
Bha sinn a’n sin air bord an t-soithich
aireamh mhor de lathaichean, ’sa cur
seachad na h-uine gle shocair. Bha
triuir ghillean bana a’ deanamh gle
mhath oirnn, ’g ar n-aiseag air ais ’s
air adhart eadar an soitheach us tir a
h-uile maduinn us feasgar. Cha robh
am faradh a cosg ach sgillinn an ceann
ach bha na gillean bana ’deanamh

D'eigin an uair

deagh thuarasdal.

Bha sinn a’ seasamh air an acair o
latha gu latha; ruith seachdain’s ruith
a dha 'sa tri de sheachdainean gun
iomradh air carachadh. - Bha sinn
a’ gabhail fadachd—ni nach b’ iogh-
nadh—a chuid a b’ fhearr dhe’n
aimsir a’ dol seachad gun ni ’ga
dheanamh. Bhrist an sin fathunn a
mach am measg an luchd-imrich nach
falbhadh an soitheach 1idir; nach b
urrainn do Mhac Nimhein am faradh
a phaigheadh agus nach leigeadh
maighstir an t-soithich air falbh 1 gus
am paighte 'm faradh, ’s gu robh e
coltech gu'n cuirte h-uile duine air ais
gu tir. Ach n uair 2’s tinne ’n taod
's ann a’s doch e bhristeadh; 'n uair bha
sinn air an t-soitheach tri latha fichead
thainig ceathrar dhaoin’-uaisle & Mor-
thir air bord,—Ministeir, Dotair, agus
da shagart,agus co-dhiu’s e 'n t-airgiod
a phaigheadh no dhol an urras air Mac
Nimhein a rinn iad, cha’n eil fhios
agamsa, ach shedl an soitheach air an
ath latha,agus chuir i a h-aghaidh air
America.

Aon uvair ’s gu'n d’ fhag sinn Tobar-
mhoire, thug sinn an aire gu robh
sedladairean an t-soithich a h-uile
maduinn us feaséar a toirt gleadhar
fuathsach air na pioban-taomaidh, ach
cha robh sinn an duil gurobh dad
cearr. A chuid bu mho dhe na bh’
air bord, cha’n fhac’ iad soitheach mor
riamh roimhe, agus bha iad an duil
gu'm biodhte taomadh na h-uile soith-
each mar sid,agus nach fasadh i na bu
mhiosa gus an’' ruigeamaid America.
Ach cha b’ ann mar sin a bha; cho
luath ’sa chaidh 1 gu fairge, thoisich i
an dhol na bu mhiosa na h-uile latha.
Bha na seoladairean ’gan sarachadh
mu dneireadh; cha bhiodh iad ach
leth-uair ‘'nan tamh agus leth-uair aig
na pioban-taomaidh. Thoisich cuid
dhe na gillean bu tapaidhe ’measg an
luchd-imrich air torit greisein aig na
pioban-taomaidh ’g an cuideachadh.
Bha gach duine air bord a nis® a call
am misnich, maraichean us luchd-
imrich. Thoisich iad ri radh ri chéile
nach ruigeadh iad America am feasda.
Cha'n fhaighte facal a ceann duine.
Bha ’fairtleachadh orra 'n soitheach a
chumail tioram.

Thainig a’'n sin feasgar gle ghruam-
ach, coltach ri gaoith aird agus sileadh
uisge. Bha sinn a faicinn soitheach
mor air fhuaradh oirnn; chruinnich a
chuid mhor dhe’n luchd-imrich gu
toiseach an t-soithich agus shonruich

iad triuir a chur a bhruidhinn ris a
chaiptean gus e chur suas brataich-
éigin dh’ fheuch an tugadh iad an
sluagh bhar an t-soithich, air neo mur
deanadh e sin e thilleadh dhachaidh
leatha. Chaidh iad far an robh e ach

cha tugadh e feairt orra. Thainig an
oidhche ’s thuirt nasedladairean ris na
oillean a b’ abhaist bhi’g an cuideach-
adh iad a dhol gu h-iosal agus gu'n
tugadh iad-san air a chaiptean tilleadh
dh’a aindeoin. Chaidh an soitheach a
dhinadh suas, agus bha sinn an sin
dubh dorcha fad na h-oidhche. Cha
deachaidh duine dh’a leabaidh. Mu
Mheadhon-oidhche, ’muair thug na
sedladairean suas le sgios, chuir iad
fios thun a chaiptein e thighinn db’
ionnsaidh nam pioban. Dh’éirich e, s
bha ’n stoirm fuathsach mor, gaoth us
uisge, ’s 1 direach 'na aghaidh, ’s b’
eiginn dha ordugh a thoirt dhaibh till-

eadh leatha.

A nis ged bha cuisean glé ghruam-
ach aig an am so, bha spors gu ledr
againn air uairibh. Bha gille air bdrd
a thainig a measg an luchd-imrich aig
Tobarmhoire ’s a ghoid air bord an t-
soithich gun sgillinn a phaigheadh air
son faraidh (stowaway.) DBha e ’na
chille tapaidh, a'bha fada seoladh a
mach & Grianaig, agusbha aige ri bhi
‘o obair comhla ris na sedladairean
mu’'n t-soitheach. An oidhche thill
sinn bha e fad na h-oidhche air clar-
uachdar an t-soithich aig obair.
'N uair shoillsich a mhaduinn, dh’
fhosgail e uinneag an t-soithich, ’s
thainig e muas gu h-iosal. Sheas e
aig bonn na staidhir ’s dh’ eibh e ard
a chlaiginn,—*“0,” ars esan, ‘bithibh
air ur gliinean a h-uile duin’ agaibh!
Cha 'n ei! cbig mionaidean a shaoghal
agalbh.” ’s thill e suas ’sa mhionaid.
An ceann tiotadh beag thainig e muas
a rithist, ’s airs esan “A chlannaibh an
fhir so, bithibh aig a phiob, a h uile

duine ’s urrainn car a dheanamh!” s

dh’ fhalbh e suas. ~ Chuireadh a phiob-
thaomaidh an ordugh a rithist; ghabh-
adh i h-ochdnar dhaoine comhla gus a
h-oibreachadh. Roinn anluchd-imrich
iad fhéin suas 'nansgiobachan, ochdnar
anns gach sgioba,’s bhaaig gach sgioba
ri leth-uair ma seach a thoirt ag
oibreachacdh na pioba,’s bha i mar sin
gun tamh adh’oiahche ’sa latha. Db’
fhaighnich seana bhean a bh’ air bord
am measg chaich aon latha dhe’n ghille
dh’ ainmich mi cheana, cia mar a bha
cuisean a dol. “Cha ’n eil.” ars esan,
“ach gu bheil an sgadan bed air an






